ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՄԱՐՏԻ 23-Ի N 394-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. Կարգավորման ենթակա խնդիրը.
Հայաստանի Հանրապետության կառավարության ««Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ, ինչպես նաև Հայաստանի Հանրապետության կառավարության 2023 թվականի մարտի 23-ի N 394-Ա որոշման մեջ փոփոխություններ կատարելու մասին» որոշման նախագծի (այսուհետ՝ Նախագիծ) ընդունումը պայմանավորված է`
ա) կանխիկ ձևով (հսկիչ գնում) գնումներ իրականացնելու նպատակով Հայաստանի Հանրապետության կառավարության 2023 թվականի մարտի 23-ի N 394-Ա որոշման մեջ կատարել կանխիկ գումարի սահմանաչափի ավելացման անհրաժեշտությամբ,
բ) ՀՀ պետական եկամուտների կոմիտեին (այսուհետ՝ Կոմիտե) օրենսդրությամբ վերապահված իրավասությունների շրջանակում իրականացվող փորձաքննությունների կատարման, եզրակացությունների տրամադրման և անվճարունակ քաղաքացիներին իրավական ծառայությունների իրականացման համար լրացուցիչ ֆինանսական միջոցների տրամադրման անհրաժեշտությամբ,  
գ) Կոմիտեի «Մարգարա» մաքսային սահմանային անցումային կետում մաքսային հսկողության գործընթացի կազմակերպման նպատակով, ինչպես նաև Արևմտյան և Հարավային մաքսատներ-վարչությունների տեխնիկական միջոցներով վերազինման նպատակով համապատասխան էլեկտրոնային կշեռքների և մետաղ հայտնաբերող էլեկտրական սարքավորումների ձեռքբերման անհրաժեշտությամբ:
2. Ընթացիկ իրավիճակը և իրավական ակտի ընդունման անհրաժեշտությունը․
ա) Կոմիտեն իրեն վերապահված գործառույթների իրականացման ընթացքում կանխիկ գումարի միջոցով կատարում է հսկիչ գնումներ: Ներկա պահին ՀՀ կառավարության կողմից սահմանված սահմանաչափը 130.0 մլն դրամ է, որն ամբողջությամբ չի բավարարում Կոմիտեին կատարել իրեն վերապահված գործառույթը, ինչով պայմանավորված անհրաժեշտություն է առաջացել կատարել փոփոխություն և կանխիկ ձևով հսկիչ գնումների սահմանաչափը ավելացնել 100.0 մլն դրամով:
բ) Կոմիտեի կողմից իրականացվող փորձաքննությունների գծով ծախսերը տարեց-տարի ունենում են աճման միտում: Մասնավորապես, վերջին ժամանակահատվածում արձանագրված դինամիկայի համաձայն 2023 թվականի պետական բյուջեով նախատեսված է եղել 63.7 մլն դրամ, որի դիմաց փաստացի կատարված ծախսերը և ստանձնած պարտավորությունները ս.թ. սեպտեմբերի 22-ի դրությամբ կազմում է 82.3 մլն դրամ (տարեկան պլանից պակաս 18.6 մլն դրամով), իսկ 2023 թվականի չորորդ եռամսյակի պահանջը, կատարված վերլուծությունների համաձայն, կազմում է 46.1 մլն դրամ (հաշվարկը կցվում է): 
[bookmark: _GoBack]գ) ՀՀ կառավարության 2023թ. մարտի 28-ի N 397-Ա որոշման համաձայն Կոմիտեին ամրացվել է ՀՀ Արմավիրի մարզի Մեծամոր համայնքի սեփականություն հանդիսացող՝ Մարգարա գյուղում գտնվող անշարժ գույքը և դրա օգտագործման ու սպասարկման համար անհրաժեշտ հողամասերը: 2023 թվականի պետական բյուջեից միջոցներ են հատկացվել վերոնշյալ տարածքում կառուցել նոր մաքսային սահմանային անցակետ, որի շինարարական աշխատանքները գտնվում են ավարտական փուլում: Նոր բացվող սահմանային անցակետում մաքսային հսկողության գործընթացի արդյունավետ իրականացման նպատակով անհրաժեշտ է ձեռք բերել համապատասխան էլեկտրոնային կշեռքներ:
Նոր էլեկտրոնային կշեռքներ, ինչպես նաև մետաղ հայտնաբերող էլեկտրական սարքավորումներ անհրաժեշտ են նաև Արևմտյան և Հարավային մաքսատներ-վարչությունների համար, որտեղ նախորդ տարիների համեմատ բավականին ավելացել է ապրանքաշրջանառությունը: 
Վերոնշյալ սարքավորումների ձեռքբերման համար անհրաժեշտ է 11.3 մլն դրամ (ցանկը կցվում է):
3. Կարգավորման նպատակը և ակնկալվող արդյունքը․
	Վերոնշյալ առաջնահերթ խնդիրների լուծում, Կոմիտեի բնականոն գործունեության ապահովում:
Ելնելով վերոգրյալից Նախագծով առաջարկվում է ՀՀ 2023 թվականի պետական բյուջեով նախատեսված «1023. Հարկային և մաքսային ծառայություններ» ծրագրի շրջանակներում կատարել 57.4 մլն դրամի չափով միջոցառումների միջև վերաբաշխում և վերջինիս գծով նախատեսված միջոցներից՝ վերաբաշխման միջոցով, 715.0 մլն դրամն ուղղել ՀՀ կառավարության պահուստային ֆոնդ:
Միաժամանակ նվազեցումները նախատեսվում է իրականացնել՝
ա) 2023 թվականի ընթացքում Կոմիտեի համար նախատեսված մի շարք գնման առարկաների ձեռքբերման գծով` գնումների գործընթացների արդյունքում առաջացել են տնտեսումներ, ինչպես նաև որոշ գնման առարկաների մասերով ի հայտ են եկել խնդիրներ, ինչի պատճառով նախատեսված ֆինանսական միջոցները 2023 թվականի ընթացքում չեն օգտագործվելու, քանի որ որոշակի նախագծեր պահանջում են մի շարք օրենսդրական կարգավորումներ:
բ) Երևան քաղաքի արտաքին տնտեսական գործունեության կենտրոնի գծով նախատեսված ծախսերից շուրջ 692.4 մլն դրամ: Նվազեցման համար հիմք է հանդիսանում հետևյալը՝
Երևան քաղաքի արտաքին տնտեսական գործունեության կենտրոնի նախագծանախահաշվային փաստաթղթերի կազմման աշխատանքների համար «Գնումների մասին» ՀՀ օրենքի 15-րդ հոդվածի 6-րդ մասի համաձայն՝ 2023 թվականի մայիսի 22-ին «Տրանսնախագիծ» Ինստիտուտ ՓԲԸ-ի հետ կնքվել է պայմանագիր, որն ուժի մեջ է մտել 04․08․2023թ․ կնքված թիվ 1 համաձայնագրով։ Նախագծման աշխատանքների իրականացման համար սահմանվել է 8 ամիս, որն ավարտվում է 2024 թվականի ապրիլին։
Ներկա պահին իրականացվող նախագծման աշխատանքների համաձայն գոյություն ունեցող շենքերը գտնվում են վթարային վիճակում և ենթակա են քանդման։ Քանդման աշխատանքների նախագծանախահաշվային փաստաթղթերը կազմվել են և ներկայացվել փորձաքննության։ Քանդման աշխատանքների համար նախագծով նախատեսվել է 6 ամիս։ Փորձաքննության ավարտից հետո կհայտարարվի քանդման աշխատանքների մրցույթ և մինչև բյուջետային տարվա ավարտը կանխատեսվում է, որ քանդման աշխատանքների համար կծախսվի 450.0 մլն դրամ։
Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում 2023 թվականի ընթացքում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:
	4. Նախագծի մշակման գործընթացում ներգրավված ինստիտուտները և անձինք.
ՀՀ կառավարության որոշման նախագիծը մշակվել է Կոմիտեի կողմից:
5. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 
ՀՀ կառավարության որոշման նախագծի ընդունումը չի բխում վերը նշված ռազմավարական փաստաթղթերից:

